
Fframwaith Monitro 

Rydym wedi adolygu fframwaith monitro Cynllun Datblygu Lleol Diwygiedig Sir Gaerfyrddin. Gwahoddir y Cyngor i ystyried y cwestiynau canlynol a'r newidiadau a awgrymir i ddangosyddion:
· MI.4 – a ddylai'r dangosydd gyfeirio at 'unedau gwag eiddo masnachol' oherwydd nid dim ond unedau manwerthu gwag sy'n dod o fewn ffiniau canol y dref?
Cytunwyd – Gwnaed diwygiad i'r dangosydd

· MI.4 – a ddylid cynnwys ffigur llinell sylfaen ar gyfer gwaith monitro blynyddol? Rydym yn awgrymu bod y lefelau unedau gwag yn Archwiliad Manwerthu Canol Tref 2024 [CSD100] yn cael eu defnyddio. Yn hytrach na dyfynnu lefelau unedau gwag 2024, gellid cynnwys yr adroddiad yn y golofn 'Pwynt Sbarduno' a'i ddefnyddio bob blwyddyn i fonitro newidiadau o ran lefelau unedau gwag. 
Cytunwyd – Geiriad newydd wedi'i gynnwys yn y golofn Pwynt Sbarduno

· Mae sawl dangosydd yn cyfeirio at ganiatâd yn hytrach na chyflawni (rhai a gwblhawyd). Rydym yn awgrymu eu bod yn cael eu newid i 'cyflawni' i sicrhau monitro effeithiol a chysondeb â dangosyddion eraill. Maent yn cynnwys MI.9, MI.10, MI.18, MI.19, MI.20, MI.31, a MI.32.
MI9 – Diwygiwyd i gynnwys 'cwblhawyd' yn hytrach na 'caniatawyd'
MI10 – Diwygiwyd i gynnwys 'cwblhawyd' yn hytrach na 'caniatawyd'
MI18 – Diwygiad wedi'i wneud i gyfeirio at 'cyflawni'.
MI19 – Diwygiad wedi'i wneud i gyfeirio at 'cyflawni'.
MI20 – Diwygiwyd i gynnwys 'cyflawni' yn hytrach na 'hawliwyd'. 
MI31 – Diwygiwyd i gynnwys 'cyflawnwyd lleiniau' yn hytrach na 'dim caniatâd cynllunio wedi'i sicrhau'
MI32 – Diwygiwyd. Erbyn meddwl nid oes sbardun, gyda monitro yn cael ei wneud ar gyfer gwybodaeth gyd-destunol. 

· MI.11 - o ystyried y newidiadau i Bolisi HOM3, rydym yn awgrymu newid y dangosydd i gyfeirio at y disgwyliad o gyflawni 264 o anheddau yn ystod cyfnod y Cynllun, fel y nodir yn nhabl Atodiad 7.
Cytunwyd. Diwygiad wedi'i wneud i'r targed a'r pwynt sbarduno

· MI.21 – er eglurder, dylai'r dangosydd twf swyddi gyfeirio at darged yr ydym yn tybio, yn seiliedig ar AP4/1, ei fod yn 6,652 o swyddi? 

Cytunwyd. Diwygiad wedi'i wneud i'r pwynt sbarduno i dynnu sylw at yr amcangyfrif o 6,652 o swyddi

· MI.33 – a ddylai'r targed a'r pwynt sbarduno gyfeirio at 'yn y Sir' yn hytrach nag unrhyw anheddiad, gan fod yr angen yn berthnasol ledled y sir?
Anghytuno. Diwygiad wedi'i wneud i ystyried yr 'un' anheddiad. Mae'r Cyngor o'r farn nad yw'r lleiniau anawdurdodedig sydd wedi'u gwasgaru ledled y sir yn adlewyrchu patrwm o angen canfyddadwy am safleoedd tramwy. Mae'r diwygiad yn cael ei wneud i adlewyrchu a oes angen yn codi yn yr un lleoliadau flwyddyn ar ôl blwyddyn. 

· MI.38 – mae'r dangosydd yn amwys. A ddylid ei eirio'n debycach i Bolisi PSD3 e.e. 'darparu Seilwaith Gwyrdd a Glas yn unol â Pholisi PSD3’?
Cytunwyd. Gwnaed diwygiad i'r Dangosydd
· MI.43 – mae'r targed a'r pwynt sbarduno (monitro blynyddol vs bob 4 mlynedd) yn ymddangos yn anghyson. Sut mae'r Cyngor yn rhagweld y bydd y dangosydd hwn yn gweithio? 
Mae'r targed yn caniatáu i berfformiad gael ei fonitro'n barhaus yn unol â dangosydd monitro perfformiad y Cyngor ei hun y mae Caeau'r Mynydd Mawr yn ffurfio uchelgais gorfforaethol ohono.

Fodd bynnag, wrth gyflawni'r prosiect a'r ardal o gynefin a reolir, gall y lefel a gyflawnir bob blwyddyn, er ei bod yn destun uchelgeisiau corfforaethol i gynyddu, fod yn amodol ar gytundebau rheoli unigol amrywiol sy'n dod i ben, gan arwain at ostyngiad cyfnodol yn y cynefin a reolir.

Mae cymhwyso cyfnod o 4 blynedd yn olynol yn caniatáu i'r amrywiadau hyn gael eu llyfnhau ac yn galluogi'r Cyngor i ymateb yn rhagweithiol wrth nodi ardal addas arall o fewn ardal Caeau'r Mynydd Mawr i'w dwyn dan reolaeth. Dylid nodi, wrth ddod â'r ardaloedd hyn dan reolaeth, yn aml bod angen trafodaethau manwl gyda thirfeddianwyr, yn ogystal ag arolygon safle i nodi eu haddasrwydd. Yn aml gall y broses hon orgyffwrdd â chyfnodau Adroddiad Monitro Blynyddol olynol. 

· MI.56 – a allai'r Cyngor egluro nod y dangosydd hwn – a yw'n monitro cynllun ffyrdd penodol, neu sawl cynllun? Pa un (rai)? Sut mae'n wahanol i MI.58?
Diwygiad wedi'i wneud i adlewyrchu'r cynlluniau hynny a nodwyd ym Mholisi TRA1 a'i Gyfiawnhad Rhesymegol, a'r Cynllun Trafnidiaeth Rhanbarthol. Mae MI58 yn cyfeirio at gynlluniau a ystyrir o dan Lywodraeth Cymru.

· MI.59 a MI.60 – awgrymir ychwanegu 'mewn unrhyw flwyddyn benodol' at y ddau bwynt sbarduno, er eglurder.
Cytunwyd. Diwygiadau wedi'u gwneud. 

· MI.61 – a ddylid ail-eirio'r dangosydd i gyd-fynd â Pholisi MR2 – 'datblygiad sensitif nad yw'n ymwneud â mwynau’? 
Cytunwyd. Diwygiad wedi'i wneud


Mae'r canlynol yn ddangosyddion newydd a awgrymir, ac rydym yn gwahodd ymateb y Cyngor i bob un:
· Polisi SP2 - a fyddai'n briodol cael dangosydd ar gyfer cyfran y defnyddiau manwerthu A1 o fewn ffiniau canol y dref? Gellid defnyddio Archwiliad Manwerthu Canol Tref 2024 [CSD100] fel llinell sylfaen ar gyfer gwaith monitro yn y dyfodol.
Cytunwyd. Darperir dangosydd monitro newydd o dan Bolisi SP2 – Adwerthu a Chanol Trefi

· Polisi PSD7 – cynnwys dangosydd i fonitro colli cyfleusterau cymunedol yn groes i'r polisi?
Cytunwyd – Darperir dangosydd monitro newydd o dan Bolisïau SP12 a PSD7
· Polisi PSD8 – darparu mannau agored newydd – cynnwys dangosydd i fonitro darpariaeth yn erbyn polisi, gyda sbardun ar gyfer caniatâd a roddwyd heb ddarpariaeth mannau agored ddigonol?
Cytunwyd. Cyflwyno dangosydd monitro newydd.  

· Polisi PSD14 – cynnwys targed monitro ar gyfer cynlluniau a gafodd ganiatâd nad ydynt yn unol â'r polisi?
Cytunwyd. Cyflwyno dangosydd monitro newydd
· Polisi NE1 – cynnwys dangosydd ar gyfer gwelliannau bioamrywiaeth (e.e. Datganiadau Seilwaith Gwyrdd)?

Cytunwyd. Cyflwyno dangosydd monitro newydd

· Polisi CCH1 – cynnwys dangosydd i fonitro cyflawniad cynlluniau solar a chapasiti o fewn y 3 Ardal Chwilio Leol?
Cytunwyd. Targed newydd wedi'i ymgorffori yn nangosydd monitro SP16 ac CCH1

Gofynnir i'r Cyngor ystyried yr awgrymiadau uchod a darparu ymateb llawn i bob pwynt, ynghyd ag unrhyw newidiadau canlyniadol mewn tabl Pwyntiau Gweithredu, erbyn 10 Hydref 2025.
Yn olaf, bydd angen diweddaru'r fframwaith o ran ffeithiau i fynd i'r afael â newidiadau canlyniadol i rifau Polisi (e.e. BHE2), targedau (oherwydd newidiadau Pwyntiau Gweithredu) a pholisi cenedlaethol (e.e. Map Llifogydd ar gyfer cynllunio parthau llifogydd). Gellir gwneud y newidiadau canlyniadol hyn ar ôl mabwysiadu. 
Os oes gennych unrhyw gwestiynau ynghylch cynnwys y nodyn hwn, cysylltwch â ni drwy'r Swyddog Rhaglen.

